
Eksempel gravsteinar

Skriftplater
Skriftplater kan vera eit godt alternativ for 
å prege fl eire navn på ein gravstein. Dette 
kan til dømes vera aktuelt om urna etter 
avdøde skal setjast ned i jordlaget over 
ei eksisterande grav, eller ved symbolske 
fl yttingar. Skriftplatene vert laga i ulike 
materialar, men det vanlegaste er støypte 
bronseplater.

Bronsedekor
Me har bronseprodukt frå PILLA på 
lager. Desse er av høg kvalitet, tåler 
vestlandsvêret godt, og held seg like fi ne i 
mange år.

Bedinnramming
Bedet framfor gravminnet kan rammes 
inn med eit enkelt rammesett, eller med 
bedplater i ulike utformingar.

ARV OG SKIFTE
Slik fungerer arv og skifte
Eigedelar og gjeld etter ein avdød vert kalla dødsbu. Fordelinga av dødsbuet heiter skifte. 
Korleis buet skal fordelast, vert avgjort av arvelova, eventuelt testamente og slektskap.

Arvingane må ta stilling til om dei vil overta gjeldsansvaret, kva skifteform som skal nyttast, 
og kven som skal fordele arva. Skifte kan gjerast på to måtar:

•	 Privat skifte – Arvingane fordeler sjølve, eventuelt med hjelp frå andre.

•	 Offentleg skifte – Tingretten fordeler arva. Dette medfører kostnader i form av 
rettsgebyr og honorar til bubestyrar (advokat). Den som ber om offentleg skifte, er 
ansvarleg for kostnadane dersom buet ikkje dekkjer dei.

Gjenlevande ektefelle – og i nokre tilfelle sambuar – kan ha rett til å sitta i uskifte. Då vert 
skiftet utsett til eit seinare tidspunkt, til dømes når gjenlevande ektefelle døyr eller inngår 
nytt samliv. Uskifte er likevel ikkje alltid den mest tenlege løysinga.

Dersom testamente er deponert hos tingretten, vil arvingane som er tilgodesett få kopi 
når dødsmeldinga er registrert. Når skifteform er valt, og alle dokument er sendt inn, 
utferdar tingretten ein skifteattest eller uskifteattest. Dette dokumentet gir tilgang til 
kontoar og høve til å selja eller overdra eigedom og eigedelar.

Bistand ved arv og skifte

Me kan gje dykk innleiande informasjon om dei ulike skifteformene, men sjølve rådgjeving 
om arv og skifte ligg utanfor vårt fagområde.

Alle våre kundar får tilbod om ei gratis, digital informasjonssamling med advokat frå 
Advokatfi rmaet Harris AS.. Der får de grunnleggande kunnskap om arv og skifte frå ein av 
distriktet sine leiande fagpersonar innan arverett. Møtet varer om lag 15 minutt og kan 
gjennomførast heime på eigen PC/nettbrett, eller i våre lokale dersom de ønskjer det.

Advokatar er underlagde strenge krav til uavhengigheit. Dersom de ønskjer vidare 
rådgjeving, må de registrerast hjå advokaten slik at eventuelle interessekonfl iktar kan 
avklarast. Me kan hjelpe dykk med registreringa og med å kartleggje kva informasjon som 
bør vere klar før møtet. Om nødvendig kan me òg innhente skattemeldingar og annan 
dokumentasjon.

Vårt oppdrag er å hjelpa deg med å ta avskjed på ein verdig og personleg måte. 
Med erfaring, omsorg og tryggleik, tar me hand om det praktiske og formelle 

 – slik at du og dine kan fokusera på sorga og minna.

Hos oss får de personleg innverknad på korleis minnet etter dykkar kjære skal 
heidrast, enten de vel å ta avskjed i stillheit eller har ein stor seremoni.

Me legg til rette seremoniar for alle religionar og livssyn, i tråd med ønska til 
den avdøde og de som pårørande. Me er til stades i heile Sunnhordland – med 
samtalerom både i Stord, Fitjar og Bømlo – og har god kjennskap til tradisjonane, 

verdiane og behova i regionen vår.

Ståle, Thomas og Helge



Me er her for dykk 
- før, under og i tida etter gravferda.

VAKTTELEFON: 91 80 00 40

post@verdiggravferd.no 

verdiggravferd.no

Helge Mæland
Gravferdskonsulent/ 

Dagleg leiar

969 23 240

helge@verdiggravferd.no

Ståle Mæland
Gravferdskonsulent 

969 08 140

stale@verdiggravferd.no

Thomas Rudi Sporsheim
Gravferdskonsulent

906 52 282

thomas@verdiggravferd.no

Stord

Sæ 18
5417 Stord

Bømlo

Svortlandsvegen 15 
5430 Bremnes.

Fitjar

Fitjarsjøen 19
5419 Fitjar

